
GOUVÈNÈ CUOMO ANONSE NOUVO AKSYON KI POU PWOTEJE 
KALITE DLO NAN LONG ISLAND 

 
Eta Deklare Baz Gad Nasyonal Ayeryen Gabreski (Gabreski Air National Guard 
Base) an Kòm yon Zòn Pou Gwo Finansman Eta a (State Superfund Site), Epi 

Asire Koneksyon Pi Dlo Prive Rezidansyèl yo Nan Sistèm Dlo Minisipal yo 
 

Eta Pral Apwouve Pwogram Pilòt Pou Itilizasyon Dènye Teknoloji Modèn pou 
Trètman Dlo Potab Ki Pou Retire 1,4 Diyoksann 

 
$5 Milyon Dola Pou Sant Stony Brook SUNY an Pou Teknoloji Dlo Pwòp Pou 

Kapab Devlope Sistèm Trètman Modèn pou Kontaminan K’ap Emèje yo pou Dlo 
Potab yo 

 
 
Gouvènè Andrew M. Cuomo te anonse jounen jodi an ke gen aksyon ki poze pou kapab 
konsève kalite dlo nan Long Island, sa enkli ladan’l chwa yon Zòn Pou Gwo Finansman 
nan Baz Gad Nasyonal Ayeryen Gabreski a, ak $5 milyon dola nan finansman ki pou 
sipòte devlopman sistèm trètman pou kontaminan k’ap emèje yo nan Sant Stony Brook 
SUNY pou Teknoloji Dlo Pwòp (SUNY Stony Brook's Center for Clean Water 
Technology). 
 
An plis, leta pral apwouve Pwosesis Oksidatif Avanse an, ki se yon trètman modèn dlo 
potab, epi byento yo pral itilize’l pou premye fwa nan New York nan yon pwogram pilòt 
pou trete kontaminasyon 1,4 diyoksann. Aksyon sa yo ajoute sou jefò Ekip Repons 
Rapid pou Kalite Dlo Gouvènè an (Governor's Water Quality Rapid Response Team), 
ke yo te lanse nan Long Island an Fevriye pou abòde rapidman pwoblèm kalite dlo yo 
atravè eta a, epi devlope nouvo politik, pwogram ak teknoloji yo ki pou asire ke tout 
Nouyòkè yo jwenn dlo pwòp. 
 
“Asire ke tout Nouyòkè yo gen aksè a dlo potab ki pwòp se yon priyorite prensipal, epi 
Ekip Repons Rapid pou Kalite Dlo an ap kontinye poze aksyon atravè tout eta pou rete 
ajou nan defi k’ap emèji sa”, se sa Gouvènè Cuomo te deklare. “Nan travay ansanm 
ak ekspè anviwònmantal yo, ofisyèl eli yo, ak pati prenant yo nan kominote an, nou ap 
jije moun k’ap koze polisyon yo responsab, n’ap envesti nan teknoloji trètman dlo yo 
pou kenbe resous natirèl nou yo sekirize, epi reyalize travay nan tè yo pou yon avni ki pi 
pwòp, pi briyan pou eta New York.” 
 



Baz Gad Nasyonal Ayeryen Gabreski Te Deklare kòm yon Zòn Pou Gwo 
Finansman Eta a 
Pou kapab sipòte jefò Ekip Repons Rapid pou Kalite Dlo Gouvènè Cuomo an, 
Depatman Pwoteksyon Anviwònmantal Eta New York lan (New York State Department 
of Environmental Conservation, DEC) te deklare Baz Gad Nasyonal Ayeryen an ki 
lokalize nan Ayewopò Francis S. Gabreski nan Konte Suffolk, kòm yon Zòn Pou Gwo 
Finansman Kategori 2. Avèk chwa sa, DEC te idantifye Depatman Defans Etazini (U.S. 
Department of Defense), ki ap kontwole operasyon nan zòn nan, kòm pwobab pati 
responsab pou kontaminasyon asid pèfliyowoktanesilfonik (perfluorooctanesulfonic 
acid, PFOS) ki detekte nan sous dlo anba tè ki tou pre yo. DEC pral itilize tout otorite 
legal li anba lwa Gwo Finansman Eta pou kapab asire yon netwayaj apwofondi de zòn 
nan. 
 
Nan dat 25 Avril 2016 lan, DEC te ajoute PFOS nan lis sibstans azade leta yo pou 
kapab itilize pwogram Gwo Finansman Eta a. Ekip Repons Rapid pou Kalite Dlo an 
kontinye analize enfòmasyon ki soti nan pwogram Règleman Siveyans Kontaminan ki 
pa Regilarize yo nan Ajans Pwoteksyon Anviwònmantal Etazini an (U.S. Environmental 
Protection Agency, EPA), pou kapab idantifye zòn pwobab kontaminasyon yo, ki te 
mennen a dekouvèt kontaminasyon dlo anba tè yo tou pre Ayewopò Gabreski an. 
 
An Jiyè, DEC te idantifye Baz Gad Nasyonal Ayeryen a, ki enkli ansyen espas 
fòmasyon ponpye nan ayewopò a, kòm yon Zòn potansyèl Pou Gwo Finansman akòz 
itilizasyon istorik mous pou etenn dife yo ki genyen PFOS. DEC te lanse imedyatman 
yon ankèt epi te pran echantiyon dlo anba tè ak tè nan baz la, ki te konfime ke espas sa 
se yon sous kontaminasyon PFOS enpòtan nan zòn nan. 
 
Epi tou, nan fen mwa Jiyè a, Konte Suffolk te rasanble echantiyon de 66 dlo potab ki 
soti nan pi dlo prive nan Westhampton Beach, epi yo te dekouvri ke plizyè ladan yo te 
kontamine. Leta t’ap travay de prè ak Konte Suffolk ansanm ak Otorite Dlo Konte 
Suffolk yo (Suffolk County Water Authority) pou kapab asire ke rezidan yo byen enfòme, 
jwenn aksè a dlo ki nan boutèy, epi ke yo konekte yo rapidman nan sous dlo minisipal 
la. 
 
Basil Seggos, ki se Komisè Depatman Pwoteksyon Anviwònmantal, te deklare, 
“DEC ap travay aktivman pou pwoteje sante piblik lan ak anviwònman an, nenpòt lè yo 
dekouvri kontaminan yo, epi y’ap jije moun ki koze polisyon yo responsab pou aksyon 
yo. Gras a deklarasyon Gwo Finansman sa pou Baz Gad Nasyonal Ayeryen ki nan 
Ayewopò Gabreski an, DEC pral òdone epi siveye Depatman Defans lan pandan y’ap 
mennen yon ankèt konplè nan zòn nan pou konnen ki nati ak nivo ekpansyon 
kontaminasyon PFOS lan, epi devlope plan aksyon ki nesesè pou repare yo. 
Finansman ke yo bay Sant pou Teknoloji Dlo Pwòp lan pral bay tou sipò ki esansyèl 
pou kapab idantifye nouvèl teknoloji trètman yo pou kapab abòde pi rapidman pwoblèm 
kontaminasyon dlo anba tè ki nan Zòn Pou Gwo Finansman yo atravè Long Island ak 
nan eta a.” 
 
An plis de yon ankèt nan Zòn Pou Gwo Finansman, eta te òdone Depatman Defans 



Etazini an pou yo finanse koneksyon pi dlo prive yo nan sous dlo minisipal lan, ki te, 
oswa kapab sibi enpak kontaminasyon. Si DOD a pa rive fè sa, Eta pral itilize lajan Gwo 
Finansman yo pou fè koneksyon sa yo avanse, epi mande ranbousman montan yo nan 
men pati ki responsab lan, an plis de bay dlo potab ki pwòp pou abitan ki afekte yo. 
 
Semèn pase a, Gouvènè an te mande EPA pou yo elaji pwogram Règleman Siveyans 
Kontaminan ki pa Regilarize yo pou mande fè echantiyonaj pou tout sous dlo piblik yo, 
san kenbe an kont gwosè popilasyon y’ap desèvi an, pou asire ke tout Nouyòkè yo ki 
desèvi pa sistèm piblik yo gen aksè a dlo pwòp epi pwoteje kont kontaminasyon. 
Aktyèlman, se sèlman sistèm dlo ki gen plis pase 10,000 moun ke yo ekzije pou yo 
teste pou kontaminan ki pa regilarize yo, ki kite deyò 2.5 milyon Nouyòkè ki jwenn dlo 
potab yo ki soti nan sistèm ki pi piti yo. Si EPA pa rive abòde defi nasyonal sa, 
administrasyon an pral pran devan epi pwopoze pwojè lwa ki pou asire ke tout dlo piblik 
nan Eta New York yo - san kenbe an kont gwosè yo - teste pou kontaminan ki pa 
regilarize yo, epi ke yo rapòte rezilta yo. 
 
An plis, Gouvènè an ap pwopoze pwojè lwa ki pou bay siveyans pi dlo prive yo - ke 4 
milyon Nouyòkè itilize - nan ekzije pwopriyetè kay yo pou yo fè tès pou kontaminan yo 
anvan yo vann yon kay, epi bay manda a pwopriyetè tè yo ki gen pwopriyete ki sou pi 
dlo prive yo pou yo teste dlo yo epi divilge rezilta sa yo bay lokatè yo. Yon tès konsa li 
esansyèl pou kapab pwoteje Nouyòkè yo kont kontaminan k’ap emèje yo tankou PFOS. 
 
Envestisman $5 Milyon Dola Sant Stony Brook pou Teknoloji Dlo Pwòp 
Pou kapab ede founisè dlo yo retire kontaminan k’ap emèje yo nan dlo potab Long 
Island yo, leta pral envesti $5 milyon dola pou sipòte devlopman nouvèl teknoloji 
filtrasyon pou kontaminan yo. 
 
Finansman, ki administre pa nouvo Sant Stony Brook SUNY pou Teknoloji Dlo Pwòp 
lan, pral sipòte: 

 Sibvansyon pou founisè dlo yo kapab devlope epi administre pwojè pilòt yo pou 
fè tès filtrasyon modèn pou kontaminan yo ak teknoloji trètman yo, 
 

 Rechèch ki nesesè pou devlopman, evalyasyon ak avansman teknoloji sa yo; 
ak 
 

 Komèsyalizasyon teknoloji ki fyab yo pou kreye opòtinite devlopman ekonomik 
yo pou rejyon an ak leta. 

 
 
Leta te angaje deja $3.5 milyon dola ki soti nan Fon Pwoteksyon Anviwònmantal lan 
pou kapab sipòte Sant pou Teknoloji Dlo Pwòp lan, ki te etabli nan Stony Brook SUNY 
an 2014 pa Gouvènè Cuomo an patenarya ak Konte Suffolk ansanm ak Vil 
Southampton. Avèk yon finansman adisyonèl $5 milyon dola, Sant lan pral kontinye 
devlope nouvèl teknoloji yo pou amelyore alafwa kalite dlo potab yo ak dlo ize yo nan 
Long Island. 
 



An plis, Depatman Sante Eta New York (New York State Department of Health) pral 
apwouve yon nouvèl teknoloji trètman, ki rele Pwosesis Oksidatif Avanse, an 
konsiltasyon ak Depatman Sante Konte Suffolk (Suffolk County Department of Health). 
Se premye fwa yo pral itilize teknoloji sa nan New York pandan leta kontinye favorize 
nouvèl teknoloji yo pou kapab rete ajou sou pwoblèm kalite dlo k’ap emèje yo ki gen 
pami yo 1,4 Diyoksann, ki se yon pwoblèm enpòtan pou Long Island. 
 
Howard Zucker, ki se Komisè Depatman Sante, te deklare, “Depatman Sante Eta 
New York lan li angaje li nan asire dlo potab ki pwòp pou tout Nouyòkè yo, epi nouvo 
patenarya sa ak Sant pou Teknoloji Dlo Pwòp lan pral ajoute sou jefò yo pou konbat 
menas kontaminan k’ap emèje nan dlo potab yo, pandan ke DEC ap itilize pwogram 
Gwo Finansman an pou kapab netwaye zòn ki kontamine yo tankou Ayewopò Gabreski 
an. Mwen espere travay ansanm ak Sant lan pou fè avanse nouvo rechèch yo sou 
kontaminan k’ap emèje yo pou yo kapab retire yo rapidman epi nan yon fason efikas 
nan sous dlo potab yo atravè eta.” 
 
Senatè Ken LaValle te deklare, “Mwen kontan dèske yo pral dedike resous adisyonèl 
pou abòde pwoblèm kalite dlo yo. Chwa Gwo Finansman nan Ayewopò Gabreski an li 
enpòtan anpil pou kòmanse byen abòde pwoblèm kontaminasyon an nan yon fason 
rapid. Abitan yo merite gen tout zouti ki disponib ke yo konn itlize pou netwaye dlo yo 
sou plan fizik pi vit posib.” 
 
Fred W. Thiele, Jr., ki se Manm Asanble, te deklare, “Chwa Gwo Finansman an se 
yon pa enpòtan epi nan bon moman ki ale nan bòn direksyon. Mwen aplodi ofisyèl 
gouvènman nou yo poutèt yo aji rapidman pou kapab idantifye gravite pwoblèm lan, 
enfòme abitan yo epi kounye a sekirize finansman nesesè yo pou asire ke yo rasanble, 
retire epi pirifye tè ak dlo kontamine yo. An plis, nouvo finansman pou Sant Stony Brook 
pou Teknoloji Dlo Pwòp lan pral ede siveye rapidman devlopman ak reyalizasyon 
sistèm trètman avanse altènatif pou dlo ize yo, ki pral non sèlman abòde pwoblèm 
nitwojèn nou an, men tou pwoblèm polyan k’ap emèje yo ki ap menase kalite dlo anba 
tè ak dlo sou tè nou yo.” 
 
Steve Englebright, ki se Manm Asanble, te deklare, “Nouvo finansman pou Sant 
SUNY pou Teknoloji Dlo Pwòp lan se yon eleman kle pou jefò nou yo pou abòde 
pwoblèm kontaminan k’ap emèje yo, epi mwen espere travay ansanm ak Gouvènè an 
ansanm ak administrasyon li an pou kontinye avanse ak nouvo mezi pwoteksyon yo 
pou sous dlo Long Island yo.” 
 
Steve Bellone, ki se Chèf Ekzekitif Konte Suffolk, te deklare, “Se yon bòn nouvèl 
pou dlo pwòp nan Konte Suffolk. Mwen aplodi Gouvènè Cuomo poutèt li poze gwo 
aksyon pou kapab pwoteje sante abitan Suffolk yo. Nan deklare Gabreski kòm yon Sit 
Gwo Finansman Eta a, sa pral pèmèt jwenn aksè a resous enpòtan yo pou kapab 
abòde kesyon kontaminasyon an, epi bay lapè nan tèt pou pwopriyetè kay yo nan ede 
yo konekte ak dlo piblik ki gen bon jan kalite. Envesti nan Sant pou Teknoloji Dlo Pwòp 
lan li enpòtan anpil pou kapab devlope sistèm pwochèn jenerasyon an ki a yon pri 
abòdab ke nou bezwen pou kapab abòde pwoblèm kriz nitwojèn lan.” 



 
Christopher J. Gobler, Ph.D., ki se Ko-Direktè Sant Teknoloji Dlo Pwòp nan SUNY 
Stony Brook, te deklare, “Chak ane, nouvo kontaminan ak sa k’ap emèje yo, menase 
sous dlo potab piblik yo. Nan lòt ka yo, kontaminan tradisyonèl yo parèt rapidman oswa 
yon fason inatandi. Sant NYS pou Teknoloji Dlo Pwòp lan rete pare pou ede pote pi bon 
teknoloji ki disponib yo nan distrik dlo yo ak nan founisè dlo yo atravè New York, pou 
kapab asire yon sous dlo potab pèmanan ki sekirize epi pwòp pou tout Nouyòkè yo.” 
 
Jeffrey Szabo, ki se CEO Otorite Dlo Konte Suffolk (Suffolk County Water 
Authority), te deklare, “Nou salye Gouvènè Cuomo pou sibvansyon li anonse jodi a, 
pliske sa demontre angajman li nan jefò yo pou abòde pwoaktivman pwoblèm 
kontaminan k’ap emèje yo. Nou salye gouvènè an tou pou angajman li pou apwouve 
yon pwojè pilòt ke Otorite Dlo Konte Suffolk yo te devlope pou retire 1,4 diyoksann nan 
dlo anba tè yo. Aksyon sa yo pral rive lwen pou kapab ede nou kontinye bay bon jan 
kalite sous dlo potab pou abitan Suffolk yo.” 
 
Apwopo Ekip Repons Rapid Pou Kalite Dlo Atravè Eta a 
An Fevriye 2016, Gouvènè an te kreye yon Ekip Repons Rapid Pou Kalite Dlo Atravè 
Eta ki responsab pou idantifye epi devlope plan pou adrese pwoblèm kritik enkyetid 
enpòtan sou kontaminasyon dlo potab yo, ansanm ak lòt pwoblèm kontaminasyon ki 
gen rapò ak dlo anbatè ak dlo ki sou tè an. Ekip lan te òdone pou devlope pwogram 
kalite dlo ki pi enpòtan nan peyi a, epi prepare yon plan aksyon konplè pou adrese 
imedyatman pwoblèm sou kalite dlo yo ke minisipalite ak sitwayen konsène yo te 
soulve, epi abòde pwoblèm yo soti depi nan kontaminan ki regilarize aktyèlman yo, 
tankou plon, pou rive nan kontaminan k’ap emèje yo, tankou asid pèfliyowoktanoyik 
(perfluorooctanoic acid, PFOA). Ekip la pral entegre pi bon syans ki disponib epi li 
kapab gen ladan nouvo revizyon estanda yo pou kontaminan ki pa regilarize aktyèlman 
yo, amelyore tès ak kontwòl sistèm dlo potab yo, sa enkli tou pi dlo prive yo, ak opsyon 
modèn pou trètman dlo potab yo. 

